
Кундан кунга Қуръони Карим ва Суннати мутоҳҳарадаги илмий
мўъжизалар, ҳақиқатлар илмий томондан ҳам аниқланмоқда. Ушбу
мақолада Пайғамбаримиз соллаллоҳу алайҳи васалламнинг ҳадисларида
баён қилинган ва яқин йиллар ичида аниқланган илмий ҳақиқатлар зикр
этилади.
Сувга бавл қилишдан қайтариқ
Набавий покликнинг усулларидан бири шуки, Пайғамбаримиз соллаллоҳу
алайҳи васаллам сувга бавл қилишдан қайтарганлар. 

َّنَلوُبَي اَل :َلاَق َمَّلَسَو ِهْيَلَع ُهللا ىَّلَص ِّيِبَّنلا ِنَع ،ُهْنَع ُهللا يِضَر َةَرْيَرُه يِبَأ ْنَع
ُأَّضَوَتَي َّمُث :ٍةَياَوِر يِفَو .ِهيِف ُلِسَتْغَي َّمُث يِرْجَي اَل يِذَّلا ِمِئاَّدلا ِءاَمْلا يِف ْمُكُدَحَأ
.ِدِكاَّرلا ِءاَمْلا يِف َلاَبُي ْنَأ ىَهَن :ٍةَياَوِر يِفَو .ُهْنِم

Абу Ҳурайра розияллоҳу анҳудан ривоят қилинади: 
«Набий соллаллоҳу алайҳи васаллам: «Бирортангиз зинҳор оқмай
турадиган сувга бавл қилмасин. Сўнгра унда ғусл қилади»,
дедилар». 

Бошқа ривоятда:
«Сўнгра ундан таҳорат қилади» ва яна бошқа бир ривоятда «Оқмас
сувга бавл қилишдан қайтардилар», дейилган экан.



Инсон бавлида бир қанча микроблар борлиги ва улар сув орқали бошқа
одамга юқиши исботланган. Айниқса, турғун сувдаги бавл худди умумий
сузиш ҳавзаларида бўлгани каби вабо, тиф, полиомиелит (полиовируслар
чақирадиган ўткир юқумли касаллик. Бунда марказий нерв системаси
зарарланади. Фалаж билан ёки фалажсиз кечади, баъзи ҳолларда ўлимга
олиб келади. Полиомиелит қадимдан маълум. Асосан 3-8 ёшдаги болалар
ўртасида кенг тарқалган, баъзан катта ёшдагилар орасида учрайди.)
сингари кўплаб эпидемияларнинг тарқалишига сабаб бўлади. Аллоҳ
таолонинг изни билан касалликлардан холи бахтли ҳаёт кечиришимиз учун
Пайғамбаримиз соллаллоҳу алайҳи васаллам бизни сувга бавл қилишдан
қайтардилар.

Абдуддоим Каҳел мақоласи ва Islom.uz маълумотлари асосида
Нозимжон Ҳошимжон тайёрлади

Ушбу мақола Ўзбекистон Республикаси Дин ишлари бўйича қўмитанинг
2024 йил 21 февраль 03-07/921-сонли хулосаси асосида тайёрланди.


